
Annotatsiya: Keyingi vaqtlarda tadqiqotlarning aksariyat qismida, yangi 

moddalarni yaratishdan ko’ra, mavjudlarini o’zaro modifikatsiyalashga urg’u  

qaratilmoqda. Natijada kompleks xususiyatlarni o’zida jamlagan gibrid moddalar 

olishga erishilmoqda. Shu maqsadda, asosan termoplastik oligomrtlardan foydalanish 

muhim ahamiyat kasb etadi. Adipin kislotasi (ADK) hamda dietilenglikol (DEG)ning 

o’zaro turli xil mol nisbatlaridan olingan poliefirlar ham  shular jumlasidandir. 

Kalit so’zlar: termoplasik poliefir; poliefirlar sintezi; poliefirlarning eruvchanligi; 

erituvchilarni tanlash; cho’ktiruvchilarni tanlash; poliefirlarni turbidimetrik titrlash; 

optik zichlik ko’rsatgichlari; polidisperslik. 

 

Kirish: Poli-molekulyar birikmalar sanoati miqyosda termoplast poliefirlarining 

bir qator qimmatli xususiyatlari tufayli yangidan-yangi kompozit materiallar 

yaratishga erishib kelinmoqda [1]. Jumladan, ularning an’anaviy termoreaktiv 

oligomerlar bilan modifikatsiyalash natijasida, molekulyar og’irligi o’n barobar yuqori 

bo’lgan maxsulotlar sintez qilinib kelinmoqda [2]. 

Tarkibida fenol guruhi saqlovchi oligomerlarining, termoplast poliefirlari bilan 

hosil qilgan kompozitsiyalari asosida mexanik va zarbiy mustaxkamligi yuqori bo’lgan 

materiallar olish imkonini beradi [3]. Termoplast poliefirlarining furan guruhi 

saqlovchi oligomerlari asosida modifitsirlanishii esa, radiatsiyaga chidamli hamda 

yuqori haroratbardosh qoplamalar olishda muhim ahamiyat kasb etadi [4]. 

Metod va materiallar: Adipin kislotasi – (A komponent), GOST 10558-80; 

Dietilenglikol - (B komponent), GOST 10136-77; Rux atsetat – (katalizator), GOST 

5823-78. 

ADK va DEG asosidagi poliefir quyidagi tartibda sintez qilib olindi: 1 mol 

miqdordagi adipin kislotasi va 1,1 (1,5) mol dietilenglikol o’zaro rux asetat katalizatori 

va uzluksiz inert gaz (azot) muhitida, 6 soat davomida 190-195    haroratda olib 

borildi. Reaksiya yakunida, qoldiq suv vakuumda haydab olindi [5-6]. 

Sintez qilingan poliefirlarning molekulyar massalarini Viskozimetriya usulida 

o’rganildi [7]. Poliefirlarning eruvchanligi [8-9] hamda tuzilishi, turbidimetrik titrlash 

usuli [10] orqali o‘rganildi. 

Olingan natijalar va ularning muhokamasi: Bugungi izlanishlarimiz 

mobaynida, mazkur poliefir tarkibidagi komponentlarning o’zaro molyar nisbatlari 

o’zgarishining, bevosita fizik-kimyoviy xossalariga ta’sirini tajribalar asosida ko’rib 

o’tamiz. 

Dastlab ADK va DEG asosida 1:1,1 va 1:1,5 mol/mol nisbatlarda sintez qilingan 

maxsulotlarning molekulyar massalari tajribada (Viskozimetriya usuli yordamida) 

aniqlamdi. Olingan natijalar quyidagi grafikda tasvirlangan (1-rasm). 

Yuqorida keltirilgan 1-grafik 

ma’lumotlaridan ko’rinib turibdiku, 

olingan moddalar molekulyar massa 

ko’rsatgichlari: ADK va DEG ning o’zaro 

1:1,1 va 1:1,5 mol/mol nisbatlarida mos 

ravishda: 1475 va 950 (MM)ni tashkil 

etmoqda. Bunda, sintez jarayonida DEG 

miqdorinig 1,1 dan, 1,5 mol nisbatga 

ortishi, maxsulotining molekulyar 

massasini qariyb 1,5 barobarga 

kamayishiga sabab bo’ldi. Ushbu hodisani 

quyidagicha izohlash mumkim: 

Aniqlanayotgan 1:1,5 mol/mol 

nisbatdagi poliefir tarkibida,  ayni 

maxsulotning 1:1,1 mol/mol 

nisbatdagisiga qaraganda, reaksiyaga kirishmagan DEG molekulalari mavjud. Bu esa 

o’z navbatida o’rtacha molekulyar massaning past bo’lishiga olib keladi. 

Tadqiqot ishining keying qismini, yuqoridagi har ikkala poliefir maxsulotlarining 

tuzilishi va tarlkibini o’rganish bilan davom ettirildi. Buning uchun eng qulay usul 

sifatida, turbidimetrik titrlashdan foydalanildi. 

Turbidimetriya usuli oligomerlarni dastlab eritishga va ularni cho’ktirishga 

asoslanganligi bois, biz ADK va DEGning o’zaro 1:1,1 va 1:1,5 mol/mol nisbatlardan 

sintez qilingang poliefirlarning bir nechta eritubvhilardagi eruvchanligi o’rganishga 

muvaffaq bo’ldik. Bu orqali, har ikkala tizimlar uchun, umumiy eng maqbul erituvchi 

va cho’ktiruvchi moddalarni tanlash imkoni yaratildi (1-jadval). 

 
1-jadval. 

№ Erituvchi nomi ADK va DEGning o’zaro  molyar nisbatlari 

1:1,5 mol/mol 1:1,5 mol/mol 

1. Distillangan suv Erimaydi. Erimaydi. 

2. Etanol Eriydi, eritma loyqa. Qisman eriydi, eritma 

loyqa. 

3. Atseton Qisman eriydi, eritma loyqa. Eriydi, eritma loyqa. 

4. Benzol Eriydi, eritma shaffof. Eriydi, eritma shaffof. 

 

1-jadval ma’lumotlaridan ko’rinib turibdiki, ADK va DEG ning 1:1,1 va 1:1,5 

mol/mol nisbatlaridan sintez qilingan poliefirlarda eruvchanlik deyarli bir xil. Ya’ni, 

1-rasm. 

Viskozimetriya usuli yordamida 

aniqlagan, molekulyar massaning, 

molyar nisbatlarga bog’liqligi. 

har ikkala na’muna ham distillangan suvda erimaydi. Etil spirti va atseton kabi 

erituvchilarda nisbatan yomon eriydi. Lekin, ularning benzolda yaxshi erishi namoyon 

bo’ldi. 

Ushbu tadqiqotlarimiz bizga turbidimetrik titrlash uchun zarur bo’lgan, erituvchi 

va cho'ktiruvchi moddalarni tanlash uchun imkonini berdi. Shunday qilib, barcha 

o'rganilgan tizimlar uchun benzol - asosiy erituvchi, distillangan suvni esa, 

cho'ktiruvchi sifatida tanlash maqsadga muvofiqdir. 

Xulosa. O’rganilgan barcha ma’lumotlarni umumlashtirgan holda quyidagicha 

xulosaga kelish mumkin: o’z-ozidan 1:1,1 mol/mol nisbatlardagi ADK va DEGdan 

sintez qilingan poliefirning molekulyar og’irligi, aynan shu moddalardan 1:1,5 

mol/mol nisbatlarda olinganiga qaraganda yuqori ekanligi ma’lum. Bu holatga berilgan 

izoh va uning qanchalik to’g’ri ekanini esa, turbidimetrik titrlash usuli orqali yaqqol  

namoyon bo’ladi. 

Poliefir tarkibidagi dietilrnglikol (DEG) mol miqdorini ortishi bilan, tizimning 

optik zichlik ko’rsatgichlari hamda cho’kish davomiyligining kamayishiga sabab bolishi 

ko’rib o’tildi. Ya’ni sistemada reaksiyaga kirishmagan ortiqcha DEG molekulalarining 

mavjudligi tufayli, moddda og’irligi hamda uning optik zichlik ko’rsatgichlarining past 

bo’ishiga sabab bo’lmoqda. Ushbu holat, turbidimetriyada bosqichli cho’kish 

hodisasining kuzatilishi bilan ham yaqqol ko’zga tashlanadi. 

